
ВЛАДА НА РЕПУБЛИКА МАКЕДОНИЈА

Врз основа на член 40 став (9) од Законот за ветеринарно здравство („Службен весник 
на Република Македонија“ бр. 113/07, 24/11, 136/11, 123/12 и 154/15), Владата на 
Република Македонија, на седницата, одржана на 5.1.2016 година, донесе 

ОДЛУКА ЗА ВИСИНАТА НА НАДОМЕСТОЦИТЕ ЗА СПРОВЕДУВАЊЕ НА 
АКТИВНОСТИ ОД ЈАВЕН ИНТЕРЕС ОД ОБЛАСТА НА ЗДРАВСТВЕНА 

ЗАШТИТА НА ЖИВОТНИТЕ

Член 1
Со оваа одлука се пропишува висината на надоместоците за спроведување на 

активности од јавен интерес од областа на здравствена заштита на животните.

Член 2
Висината на надоместоците за спроведување на активности од јавен интерес од областа 

на здравствена заштита на животните е дадена во Прилог 1 кој е составен дел на оваа 
одлука. Наведените цени се без вклучен ДДВ.

Член 3
(1) Ветеринарните друштва кои што имаат склучено договор со Агенцијата за храна и 

ветеринарство за вршење на активности од јавен интерес од областа на здравствена 
заштита на животните ги вршат истите и во населени места кои се тешко достапни, заради 
непристапни патишта, отсеченост во одредени месеци од годината заради временските 
услови или се на поголема оддалеченост.

(2) Висината на надоместоците за спроведување на активности од областа на 
здравствена заштита на животните за населени места кои се тешко достапни, е дадена во 
Прилог 2 кој е составен дел на оваа одлука. Наведените цени се без вклучен ДДВ.

Член 4
Со денот на влегувањето во сила на оваа одлука, престанува да важи Одлуката на за 

висината на надоместоците за спроведување на активности од јавен интерес од областа на 
здравствена заштита на животните („Службен весник на Република Македонија” бр. 32/13, 
164/14 и 18/15).

Член 5
Оваа одлука влегува во сила наредниот ден од денот на објавувањето во „Службен 

весник на Република Македонија“.

     Бр. 42-13011/1-15 Заменик на претседателот
 5 jануари 2016 година на Владата на Република
            Скопје Македонија,

м-р Зоран Ставрески, с.р.

